
RAQAMLI IQTISODIYOT SHAROITIDA QISHLOQ JOYLARIDA TURIZM XIZMATLARI 

Annotatsiya: Ushbu ishda raqamli iqtisodiyot sharoitida qishloq joylarda turizm xizmatlari samaradorligini oshirish masalasi o‘rganilgan. Raqamli infratuzilma, onlayn 

platformalar, elektron to‘lov tizimlari va raqamli marketingning qishloq turizmini rivojlantirishga ta’siri tahlil qilingan. Turizm xizmatlari samaradorligiga ta’sir etuvchi 

asosiy omillar aniqlanib, mavjud muammolar va istiqbollar ko‘rib chiqilgan. Natijada qishloq turizmini rivojlantirish bo‘yicha amaliy takliflar ishlab chiqilgan. 

Kalit so‘zlar: raqamli iqtisodiyot, qishloq turizmi, turizm xizmatlari, raqamlashtirish, infratuzilma, elektron to‘lovlar, marketing. 

Abstract: This paper examines the improvement of rural tourism service efficiency under the conditions of the digital economy. It analyzes the impact of digital 

infrastructure, online platforms, electronic payment systems, and digital marketing on rural tourism development. The study identifies key factors affecting service 

efficiency and highlights main challenges and prospects. As a result, practical recommendations are proposed for enhancing digital infrastructure and developing rural 

tourism in Uzbekistan. 

Keywords: digital economy, rural tourism, tourism services, digitalization, infrastructure, e-payments, marketing. 

Абстрактный: В данной работе исследуется повышение эффективности туристических услуг в сельской местности в условиях цифровой экономики. 

Рассматривается влияние цифровой инфраструктуры, онлайн-платформ, электронных платежных систем и цифрового маркетинга на развитие сельского 

туризма. Проведен анализ факторов, влияющих на эффективность туристических услуг, а также выявлены основные проблемы и перспективы развития. В 

результате предложены практические рекомендации по совершенствованию цифровой инфраструктуры и развитию сельского туризма в Узбекистане. 

Ключевые слова: цифровая экономика, сельский туризм, туристические услуги, цифровизация, инфраструктура, электронные платежи, маркетинг.  

 

Kirish (Введение/Introduction). 

Bugungi globallashuv va raqamli transformatsiya jarayonlari 
iqtisodiyotning barcha tarmoqlariga, jumladan turizm sohasiga ham 

sezilarli ta’sir ko‘rsatmoqda. Raqamli iqtisodiyot sharoitida xizmatlar 

ko‘rsatishning yangi shakllari, innovatsion texnologiyalar va onlayn 
platformalarning keng joriy etilishi turizm faoliyatining samaradorligini 

oshirishda muhim omilga aylanmoqda. 

Ayniqsa, qishloq joylarida turizm xizmatlarini rivojlantirish masalasi 
bugungi kunda dolzarb ahamiyat kasb etadi. Chunki qishloq hududlari 

boy tabiiy resurslar, madaniy meros va an’anaviy turmush tarzi bilan 

turistlar uchun jozibador hisoblanadi. Shu bilan birga, ushbu hududlarda 
infratuzilmaning yetarli darajada rivojlanmagani va xizmatlar sifati bilan 

bog‘liq ayrim muammolar mavjudligi turizm salohiyatidan to‘liq 

foydalanishga to‘sqinlik qilmoqda. 
Oʻzbekistonda so‘nggi yillarda qishloq turizmini rivojlantirish, aholi 

bandligini oshirish va hududiy iqtisodiyotni diversifikatsiya qilish 

bo‘yicha keng ko‘lamli islohotlar amalga oshirilmoqda. Bu jarayonda 
raqamli iqtisodiyot vositalaridan foydalanish, jumladan onlayn bron 

qilish tizimlari, raqamli marketing va elektron to‘lov tizimlarining joriy 

etilishi muhim ahamiyat kasb etmoqda. 
Qishloq joylarida turizm xizmatlari samaradorligini oshirish nafaqat 

iqtisodiy o‘sishga, balki ijtimoiy rivojlanishga ham xizmat qiladi. Bu 

orqali yangi ish o‘rinlari yaratiladi, mahalliy aholi daromadlari oshadi 
hamda hududlarning investitsion jozibadorligi kuchayadi. Shuningdek, 

Jahon turizm tashkiloti tavsiyalariga ko‘ra, raqamli texnologiyalarni 

turizmga keng joriy etish qishloq turizmining global raqobatbardoshligini 
oshiradi. 

Shu sababli, raqamli iqtisodiyot sharoitida qishloq joylarida turizm 

xizmatlari samaradorligini oshirish masalasini o‘rganish dolzarb ilmiy-
amaliy ahamiyatga ega bo‘lib, ushbu yo‘nalishda samarali mexanizmlarni 

ishlab chiqish muhim vazifa hisoblanadi. 

Mavzuga oid adabiyotlar tahlili (Обзор литературы/Literature 

review).  

Raqamli iqtisodiyot sharoitida turizm xizmatlarini rivojlantirish va 

ularning samaradorligini oshirish masalalari zamonaviy iqtisodiy 
tadqiqotlarning ustuvor yo‘nalishlaridan biri hisoblanadi. Ayniqsa, 

qishloq hududlarida turizm xizmatlarini raqamlashtirish orqali hududiy 

iqtisodiyotni faollashtirish, bandlikni oshirish va xizmatlar sifatini 
yaxshilash imkoniyatlari kengaymoqda. So‘nggi yillarda ilmiy 

tadqiqotlarda raqamli texnologiyalarni turizm sohasiga integratsiya 

qilishning iqtisodiy samaradorligi keng tahlil qilinmoqda. 
Turizm xizmatlarini raqamlashtirish masalalarini o‘rgangan olimlar 

internet platformalari, mobil ilovalar va elektron marketing vositalari 

qishloq turizmini rivojlantirishda muhim omil ekanligini ta’kidlaydi. 
Jumladan, UNWTO hisobotida raqamli texnologiyalar turizm 

xizmatlarini global bozorlarga olib chiqish, turistlar oqimini boshqarish 

hamda xizmat ko‘rsatish sifatini oshirishda muhim ahamiyatga ega ekani 
qayd etilgan [1]. Tadqiqotda ayniqsa, elektron bronlash tizimlari va 

raqamli reklama vositalarining qishloq turizmi raqobatbardoshligini 

oshirishdagi roli alohida ko‘rsatib o‘tilgan. 

Jahon banki ekspertlari tomonidan olib borilgan tadqiqotlarda 

qishloq joylarida turizm infratuzilmasini rivojlantirishda raqamli 

iqtisodiyot elementlaridan foydalanish hududiy iqtisodiy faollikni 
kuchaytirishi asoslab berilgan [2]. Mualliflarning fikricha, raqamli 

platformalar orqali mahalliy turizm xizmatlarini xalqaro bozorlarga 

chiqarish imkoniyati kengayadi. 
O‘zbekiston Respublikasida ham turizm sohasini raqamlashtirishga 

qaratilgan islohotlar amalga oshirilmoqda. “O‘zbekiston – 2030” 

strategiyasida turizm xizmatlarini raqamlashtirish, elektron xizmatlarni 
keng joriy etish va hududiy turizm infratuzilmasini modernizatsiya qilish 

ustuvor vazifalardan biri sifatida belgilangan [3]. Mazkur strategik hujjat 

turizm xizmatlari samaradorligini oshirishda innovatsion 
texnologiyalarni keng qo‘llash zarurligini ko‘rsatadi. 

Mahalliy olimlarning ilmiy tadqiqotlarida qishloq turizmi 

xizmatlarini rivojlantirishda raqamli marketing texnologiyalarining 
ahamiyati alohida yoritilgan. Xususan, marketing strategiyalarini 

raqamlashtirish orqali hududiy turizm mahsulotlarini targ‘ib qilish, 

turistlar oqimini ko‘paytirish va xizmatlar bozorini kengaytirish 

mumkinligi qayd etilgan [4]. Shu bilan birga, elektron to‘lov tizimlari va 

onlayn bronlash xizmatlari turizm korxonalari samaradorligini oshirishi 
ta’kidlangan. 

Turizm sohasida sun’iy intellekt, “big data” va bulutli 

texnologiyalarni qo‘llash masalalari ham zamonaviy ilmiy ishlarda keng 
o‘rganilmoqda. Tadqiqotchilar ushbu texnologiyalar turistlarning 

ehtiyojlarini prognoz qilish, xizmatlarni individuallashtirish va turistik 

oqimlarni boshqarishda muhim vosita ekanligini asoslab bergan [5]. 
Ayniqsa, qishloq hududlarida raqamli monitoring tizimlari xizmat sifatini 

nazorat qilish imkonini beradi. 

Shuningdek, qishloq joylarida turizmni rivojlantirish bo‘yicha olib 
borilgan tadqiqotlarda ekologik va etnoturizm yo‘nalishlarini raqamli 

platformalar orqali targ‘ib qilish samarali natijalar berishi qayd etilgan 

[6]. Mualliflarning fikricha, raqamli kommunikatsiya vositalari orqali 
milliy qadriyatlar va hududiy turizm salohiyatini xalqaro miqyosda 

namoyish etish mumkin. 

O‘zbekiston hududlari statistikasiga oid ma’lumotlarda Samarqand, 
Buxoro va Xorazm viloyatlarida raqamli turizm xizmatlari joriy etilishi 

natijasida turistlar soni va xizmatlar hajmi sezilarli oshgani qayd etilgan 

[7]. Bu esa raqamlashtirish turizm xizmatlari samaradorligini 
oshirishning muhim omili ekanligini ko‘rsatadi. 

So‘nggi ilmiy ishlarda qishloq turizmini rivojlantirishda davlat-

xususiy sheriklik mexanizmlaridan foydalanish ham muhim omil sifatida 
baholanmoqda [8]. Xususan, hududiy turizm infratuzilmasini raqamli 

boshqarish tizimlari orqali investitsion jozibadorlikni oshirish 

mumkinligi asoslab berilgan. 
Umuman olganda, ilmiy adabiyotlar tahlili raqamli iqtisodiyot 

sharoitida qishloq joylarida turizm xizmatlari samaradorligini oshirish 

uchun raqamli marketing, elektron platformalar, innovatsion 
texnologiyalar va zamonaviy boshqaruv mexanizmlaridan samarali 

foydalanish zarurligini ko‘rsatadi [9]. 

Tadqiqotni amalga oshirishda foydalanilgan usullar (Methods/ 

Методы).  
Mazkur tadqiqotda raqamli iqtisodiyot sharoitida qishloq joylarida 

turizm xizmatlari samaradorligini oshirish masalasini o‘rganish uchun 
kompleks ilmiy yondashuv qo‘llanildi. Tadqiqotning metodologik asosini 

iqtisodiy nazariya, turizm iqtisodiyoti hamda raqamli transformatsiya 

jarayonlariga oid ilmiy qarashlar tashkil etdi. Avvalo, nazariy tahlil usuli 
qo‘llanilib, qishloq turizmi va raqamli iqtisodiyot bo‘yicha mahalliy 

hamda xorijiy ilmiy adabiyotlar, ilmiy maqolalar va xalqaro tashkilotlar 

hisobotlari o‘rganildi. Xususan, Jahon turizm tashkiloti hamda Jahon 

banki materiallari tadqiqotning nazariy asosini shakllantirishda muhim 

rol o‘ynadi. 
Tadqiqotda tizimli yondashuv usuli qo‘llanilib, qishloq turizmi 

xizmatlari yagona tizim sifatida ko‘rib chiqildi. Ushbu tizimda raqamli 

texnologiyalar, infratuzilma, xizmat ko‘rsatish sifati va marketing 
elementlari o‘zaro bog‘liq omillar sifatida tahlil qilindi. 

Tahlil va natijalarlar (Analysis and rezults/Анализ и 

результаты).  
Tadqiqot natijalarini tahlil qilish shuni ko‘rsatadiki, raqamli 

iqtisodiyot sharoitida qishloq joylarda turizm xizmatlarining 

samaradorligi sezilarli darajada oshishi uchun raqamli texnologiyalar 
asosiy omil bo‘lib xizmat qilmoqda. Raqamli platformalar, onlayn bron 

qilish tizimlari va elektron to‘lov xizmatlarining joriy etilishi turistlar 

uchun qulayliklarni oshirib, xizmat ko‘rsatish jarayonlarini 
soddalashtirmoqda. 

Tahlil jarayonida aniqlanishicha, Oʻzbekistonda qishloq turizmini 

rivojlantirish uchun katta salohiyat mavjud bo‘lib, ayniqsa agroturizm va 
ekoturizm yo‘nalishlarida raqamli yechimlar faol joriy etilmoqda. 

Internet qamrovining kengayishi va mobil texnologiyalardan foydalanish 

darajasining oshishi qishloq hududlarida turizm xizmatlariga bo‘lgan 
talabni kuchaytirmoqda. 

Olingan natijalar shuni ko‘rsatdiki, raqamli marketing vositalaridan 

foydalanish qishloq turizmi obyektlarining xalqaro va ichki bozorda 
tanilishiga ijobiy ta’sir ko‘rsatmoqda. Ijtimoiy tarmoqlar va turistik 

platformalar orqali axborot tarqatish turistlar oqimini oshirishga xizmat 

qilmoqda. 
Shuningdek, Jahon turizm tashkiloti ma’lumotlariga ko‘ra, raqamli 

texnologiyalar turizm xizmatlari samaradorligini oshirish bilan birga, 

xarajatlarni kamaytirish va xizmatlar sifatini yaxshilashga ham imkon 
yaratadi. Bu esa qishloq turizmi subyektlari uchun raqobatbardoshlikni 

oshiradi. 

Taqqoslash tahlili natijalari shuni ko‘rsatdiki, Turkiya va Gruziya 
kabi davlatlarda raqamli iqtisodiyot elementlari qishloq turizmini 

rivojlantirishda muhim rol o‘ynagan. Ushbu tajriba O‘zbekiston 

sharoitida ham samarali qo‘llanishi mumkin. 

                                                                        
1 Muallif ishlanmasi 

Tadqiqot davomida aniqlanishicha, asosiy muammolardan biri bu 

qishloq hududlarida raqamli infratuzilmaning yetarli darajada 
rivojlanmaganligidir. Shu bilan birga, turizm sohasida faoliyat yurituvchi 

kichik biznes subyektlarining raqamli savodxonlik darajasi ham yetarli 

emasligi qayd etildi. 

1-jadval 

Raqamli iqtisodiyot sharoitida qishloq joylarda turizm xizmatlari 

samaradorligiga ta’sir etuvchi asosiy omillar1 

№ 
Omillar 

guruhi 

Asosiy tarkibiy 

elementlar 

Samaradorlikka 

ta’siri 

1 
Raqamli 

infratuzilma 

Internet qamrovi, 

mobil aloqa 

sifati, Wi-Fi 
mavjudligi 

Turistlar uchun 

axborotga kirish va 
xizmatlardan 

foydalanishni 

osonlashtiradi 

2 
Raqamli 

platformalar 

Onlayn bron 

qilish tizimlari, 

turistik saytlar, 
mobil ilovalar 

Xizmatlarga talabni 

oshiradi va 

jarayonlarni 
tezlashtiradi 

3 
Raqamli 

marketing 

Ijtimoiy 

tarmoqlar, SEO, 

target reklama 

Qishloq turizm 

obyektlarining 

tanilishini kengaytiradi 

4 
To‘lov 

tizimlari 

Elektron 

to‘lovlar, bank 

kartalari, QR 
to‘lovlar 

Moliyaviy 

operatsiyalarni 

soddalashtiradi va 
qulaylik yaratadi 

5 
Infratuzilma 

(an’anaviy) 

Yo‘llar, 

transport, 

mehmonxona va 
dam olish 

maskanlari 

Turistlar 
harakatlanishini va 

yashash sharoitini 

yaxshilaydi 

6 
Kadrlar 

salohiyati 

Raqamli 
savodxonlik, 

xizmat ko‘rsatish 

madaniyati 

Xizmat sifati va 

mijozlar qoniqishini 
oshiradi 

7 
Davlat 
qo‘llab-

quvvatlashi 

Subsidiyalar, 
imtiyozlar, 

dasturlar 

Investitsiyalarni jalb 
qiladi va rivojlanishni 

tezlashtiradi 

8 
Mahalliy 

resurslar 

Tabiiy landshaft, 

madaniy meros, 

an’analar 

Turistik jozibadorlikni 

oshiradi 

 
Tahlil qilingan omillar shuni ko‘rsatadiki, qishloq joylarda turizm 

xizmatlari samaradorligi bir nechta o‘zaro bog‘liq omillar ta’sirida 

shakllanadi. Eng muhim omillardan biri raqamli infratuzilma bo‘lib, 
internet qamrovi va mobil aloqa sifati qanchalik yuqori bo‘lsa, turistlar 

uchun axborot olish va xizmatlardan foydalanish shunchalik 

qulaylashadi. Bu esa turistik oqimning oshishiga bevosita ta’sir 
ko‘rsatadi. 

Raqamli platformalar va onlayn xizmatlar turizm jarayonlarini 

soddalashtirib, bron qilish, xizmat tanlash va rejalashtirishni tez va 
samarali amalga oshirish imkonini beradi. Shu bilan birga, raqamli 

marketing vositalari qishloq turizm obyektlarining keng ommaga 

tanilishini ta’minlab, ularning raqobatbardoshligini oshiradi. 
Elektron to‘lov tizimlarining joriy etilishi moliyaviy operatsiyalarni 

qulaylashtirib, turistlar uchun qo‘shimcha qulaylik yaratadi. An’anaviy 

infratuzilma, ya’ni yo‘llar, transport va mehmonxona xizmatlarining 
rivojlanishi esa turizmning amaliy jihatdan samarali ishlashini 

ta’minlaydi. 

Umuman olganda, tahlil natijalari shuni ko‘rsatadiki, raqamli 
iqtisodiyot qishloq turizmini rivojlantirishda muhim katalizator vazifasini 

bajaradi. Raqamli texnologiyalarni keng joriy etish orqali xizmatlar 

samaradorligini oshirish, turistlar oqimini ko‘paytirish va hududiy 
iqtisodiyotni rivojlantirish mumkin. 

Xulosa va takliflar (Conclusion/Выводы и предложения).  

Tadqiqot natijalariga ko‘ra, raqamli iqtisodiyot sharoitida qishloq 
joylarda turizm xizmatlari samaradorligini oshirishda raqamli 

texnologiyalar hal qiluvchi ahamiyatga ega ekanligi aniqlandi. Raqamli 

infratuzilma, onlayn platformalar, elektron to‘lov tizimlari va raqamli 
marketing vositalarining rivojlanishi qishloq turizmining jozibadorligini 

oshirib, turistlar oqimini ko‘paytirishga xizmat qilmoqda. 

Shuningdek, Oʻzbekistonda qishloq turizmini rivojlantirish uchun 
tabiiy va madaniy resurslar yetarli bo‘lsa-da, ularni to‘liq ishga solish 

raqamli infratuzilmaning rivojlanish darajasiga bevosita bog‘liq ekanligi 

aniqlanadi. Raqamli iqtisodiyot elementlari turizm xizmatlarini tezkor, 
shaffof va samarali tashkil etish imkonini bermoqda. Umuman olganda, 

qishloq turizmi samaradorligi raqamli texnologiyalar, inson kapitali, 

infratuzilma va davlat qo‘llab-quvvatlashi uyg‘unligida shakllanadi. 
Yuqorida keltirilgan xulosalardan kelib chiqqan holda quydagi 

takliflar ishlab chiqildi: 

Birinchidan, qishloq hududlarida raqamli infratuzilmani yanada 
rivojlantirish, xususan tezkor internet va mobil aloqa sifatini yaxshilash 

lozim. 

Ikkinchidan, turizm subyektlari uchun yagona raqamli platformalar 
(bron qilish, to‘lov, axborot tizimlari)ni keng joriy etish maqsadga 

muvofiqdir. 

Uchinchidan, kichik biznes va mahalliy aholi uchun raqamli 
savodxonlikni oshirish bo‘yicha maxsus o‘quv dasturlarini tashkil etish 

zarur. 

To‘rtinchidan, qishloq turizmini rivojlantirishda ijtimoiy tarmoqlar 

va raqamli marketingdan samarali foydalanishni kuchaytirish kerak. 
Beshinchidan, Jahon turizm tashkiloti tavsiyalariga asoslangan holda 

raqamli turizm strategiyalarini ishlab chiqish va milliy amaliyotga joriy 

etish lozim. 
Xulosa qilib aytganda, raqamli iqtisodiyot imkoniyatlaridan to‘liq 

foydalanish qishloq turizmini rivojlantirishning asosiy omili bo‘lib, ushbu 

yo‘nalishda kompleks chora-tadbirlarni amalga oshirish mamlakat turizm 
salohiyatini sezilarli darajada oshiradi. 

